
 

 

ᐱᓇᔪᒃᑐᖅ: ᔨᓄᕕᕙ ᓚᒧᐊᓐ  
ᐱᔪᓐᓇᐅᑎᑖᕋᓲᑎ: 2 
ᓄᓇᓕᒃ: ᐊᐅᓱᐃᑦᑐᖅ 
ᓄᓇᑖᖃᑕᐅᓯᒪᓪᓗᓂ ᓴᓇᔨᑖᕆᔭᖅ: ᐄ  
ᑕᐃᒎᓯᖓ: ᐱᐅᕆ ᐊᒻᒪ ᐃᓄᒡᓱᐃᑦ Cape Sheridan ᓄᕗᐊᓂ: ᓯᕗᓪᓕᖅᐹᖅᓯᐅᑕᐅᓪᓗᓂ ᖃᐅᔨᓴᕐᓂᖅ  
 
ᔨᓄᕕᕙ ᓚᒧᐊᓐ ᐊᒻᒪ ᓲᓴᓐ ᑲᑉᓛᓐ, ᐱᐅᕆ-ᒪᒃᒥᓚᓐ ᐅᑭᐅᖅᑕᖅᑐᒥ ᑕᑯᔭᒐᖃᕐᕕᖕᒥᙶᖅᑑᒃ Bowdoin 
ᓯᓚᑦᑐᖅᓴᕐᕕᖕᒥ, Brunswick, Maine, ᒥᐊᓕᒐᐃᑦ ᓄᓇᖓᓐᓂᒃ, ᐱᓇᔪᖕᒪᑕ ᐱᔪᓐᓇᖅᑎᑕᐅᔪᒪᓪᓗᑎᒃ 
ᒪᕐᕉᖕᓄᑦ ᐱᓇᓱᐊᕈᓰᖕᓄᑦ ᐃᑦᑕᕐᓂᓴᓕᕆᓂᕐᒧᑦ ᖃᐅᔨᓴᕈᒪᓪᓗᑎᒃ ᑎᑎᖅᑲᙳᖅᑎᕆᔪᒪᓪᓗᑎᒡᓗ Sheridan 
ᓄᕗᐊᓂ, ᐊᐅᓱᐃᑦᑐᕐᒥᐅᑦ ᕿᑭᖅᑕᖓᑕ ᐅᐊᖕᓇᐸᓯᒃᖢᓂ ᑲᓇᖕᓇᖅᐸᓯᒃᖢᓂ ᓄᕗᐊᓂ. ᖃᐅᔨᓴᓛᕈᒪᖕᒪᑕ 
ᒪᕐᕉᖕᓂᒃ ᓄᓇᖃᕐᕕᕕᓃᖕᓂᒃ  ᓇᑉᐸᖅᑎᑕᐅᓂᑯᑦ ᐃᓄᒃᓱᖕᓄᑦ (ᐃᓄᖕᓂᒃ ᐊᑯᑭᑦᑐᑦ ᓄᓈᑕ 
ᐅᐊᖕᓇᖅᐸᓯᐊᓂᒃ ᑲᖏᖔᖓᓃᑦᑐᓂᒃ) 1900 ᐱᒋᐊᓵᖅᓯᒪᑎᓪᓗᒋᑦ. ᑕᒪᕐᒥᒃ ᖃᐅᔨᓴᖅᑏᒃ 
ᐱᓕᕆᖃᑦᑕᖅᓯᒪᔪᐃᓐᓇᐅᕘᒃ ᐊᕙᑎᑦ ᐅᑭᐅᑦ ᐅᖓᑖᓄᑦ ᓯᓚᒥ ᖃᐅᔨᓴᖃᑦᑕᖅᓯᒪᓪᓗᑎᒃ ᑲᓇᑕᒥ 
ᐅᑭᐅᖅᑕᖅᑐᐊᓂ ᐊᒻᒪ ᐊᑯᑭᑦᑐᑦ ᓄᓈᓐᓂᒃ. ᐱᓕᕆᖃᑎᒋᔭᐅᓕᓛᖅᑑᒃ ᓯᓚᒥ ᐱᓕᕆᓕᕐᒥᒃᐸᑕ Bowdoin 
ᓯᓚᑦᑐᖅᓴᕐᕕᒡᔪᐊᖓᓐᓂᒃ ᓱᓕ ᐃᓕᓐᓂᐊᖅᑐᖅ ᐊᓂᒍᐃᓯᒪᙱᖦᖢᓂ ᐃᓕᓐᓂᐊᖅᑎᐅᔪᖅ 
ᓄᓇᓕᖕᒥᐅᑕᐅᓪᓗᓂᓗ (ᑕᒪᕐᒥᒃ ᓱᓕ ᓇᓗᓇᐃᖅᑕᐅᔭᕆᐊᓖᒃ). 
 
ᐱᓕᕆᐊᖅ ᓇᓗᓇᐃᖅᑕᐅᓂᖓ  
1905-06-ᖑᑎᓪᓗᒍ ᐊᒻᒪ ᓱᓕ 1908-09-ᖑᑎᓪᓗᒍ, 50-ᐸᓗᑦᑎᐊᑦ ᐃᓄᒡᓱᐃᑦ ᐊᖑᑏᑦ, ᐊᕐᓇᐃᑦ, ᐊᒻᒪ 
ᓄᑕᖅᑲᑦ ᓄᓇᖃᕐᓂᑯᐃᑦ ᐊᑯᑭᑦᑐᑦ ᐅᐊᖕᓇᖅᐸᓯᐊᓂᒃ ᑲᖏᖔᖓᓐᓂ ᐃᓚᐅᓚᐅᖅᓯᒪᕗᑦ ᓄᒃᑕᖅᑐᓂᒃ 
ᒥᐊᓕᒐᕐᒥᐅᑕᓂᒃ ᕌᐸᑦ ᐱᐅᕆᒥ ᓄᒃᑕᖅᑎᖏᓐᓂᒃ. ᐱᐅᕆ ᐅᒥᐊᕐᔪᐊᖃᖅᑎᐅᔪᖅ ᐅᓯᓕᐅᔾᔨᓚᐅᖅᓯᒪᕗᖅ 
ᑖᒃᑯᓂᖓ SS Roosevelt-ᑯᑦ, ᐊᐅᓪᓚᕈᑎᓚᐅᖅᓯᒪᕙᖏᑦ ᐅᒥᐊᖅᑐᖃᑎᒋᔭᖏᓪᓗ ᒥᐊᓕᒐᕐᒥᐅᑦ ᐊᒻᒪ 
ᑲᓇᑕᒥᐅᑦ ᐊᖑᑏᑦ, Cape Sheridan-ᒧᑦ. ᐅᒥᐊᕐᔪᐊᖓᑦ ᓯᒃᑯᔾᔭᐅᓚᐅᖅᓯᒪᕗᖅ ᓄᕗᐊᓂ. ᐅᐊᓕᓂᕐᒥᐅᑦ 
ᐅᒥᐊᕐᔪᐊᕐᒥ ᐅᑮᓕᓚᐅᖅᓯᒪᕗᑦ, ᐃᓄᒡᓱᐃᑦ ᑕᖕᒫᓚᐅᖅᓯᒪᕗᑦ Floeberg ᓯᒡᔭᖓᓂ, ᐅᒥᐊᕐᔪᐊᑉ ᖃᓂᒋᔮᓂ, 
ᑕᖅᑭᓄᑦ ᖁᓕᓄᑦ ᑕᐅᕙᓃᓚᐅᖅᓯᒪᕗᑦ ᒪᕐᕈᐃᖅᓱᖅᖢᑎᒃ. ᐊᕐᓇᐃᑦ ᐊᓐᓄᕋᔾᔨᐅᖅᐸᓚᐅᖅᐳᑦ ᐅᖅᑰᔪᓂᒃ 
ᖃᓪᓗᓈᓄᑦ ᐊᖑᑕᐅᓂᖏᑦ ᐊᖑᓇᓱᒃᐸᒃᖢᑎᒃ ᓄᒃᑕᖃᑎᒋᔭᐅᕙᒃᖢᑎᓪᓗ ᑖᒃᑯᓇᙵᑦ ᖃᓪᓗᓈᓂ. ᐱᐅᕆ 
ᓄᒃᑖᓂᖕᒪᑦ, ᐃᓄᒡᓱᐃᑦ ᐊᑯᑭᑦᑐᑦ ᓄᓈᓐᓄᑦ ᐅᑎᖅᑎᓚᐅᖅᓯᒪᕙᖏᑦ. ᓄᑕᐅᙱᑦᑐᓕᕆᔩᑦ ᖃᐅᔨᒪᕐᔪᐊᖅᐳᑦ 
ᖃᓪᓗᓈᑦ ᐃᓅᓯᕆᕙᓚᐅᖅᑕᖏᓐᓂᒃ ᐱᐅᕆᐅᑉ ᐅᒥᐊᕐᔪᐊᖓᓂᕐᒥᐅᑕᐅᑎᓪᓗᒋᑦ - ᖃᔅᓯᑲᓪᓚᑦ 
ᖃᐅᑕᒫᖅᓯᐅᑎᒥᖕᓂᒃ ᑎᑎᕋᖅᐸᓚᐅᖅᓯᒪᖕᒪᑕ ᐅᖃᓕᒫᒐᓕᐅᖅᐸᒃᖢᑎᓪᓗ ᐊᑐᓚᐅᖅᓯᒪᔭᖏᓐᓂᒃ. 
ᖃᐅᔨᒪᓗᐊᙱᑕᕗᑦ ᐃᓄᒡᓱᐃᑦ ᐃᓚᒌᑦ ᐃᓅᓯᕆᓚᐅᖅᓯᒪᔭᖏᓐᓂᒃ ᐱᐅᕆᐅᑉ ᐱᓕᕆᐊᖓᓐᓂᒃ 
ᑲᔪᓯᑎᑦᑎᔪᓐᓇᓚᐅᖅᑐᑦ. ᐊᔾᔨᒌᙱᕈᓘᔭᖅᑐᑦ ᑎᑎᕋᖅᓯᒪᔪᑦ, ᐅᖃᓕᒫᒐᙳᖅᑎᑕᐅᓪᓗᐊᑕᖅᖢᑎᒃ ᐊᒻᒪᓗ 
ᐅᖃᓕᒫᒐᙳᖅᑎᑕᐅᙱᖦᖢᑎᒃ ᐱᐅᕆᒥ ᐅᒥᐊᖅᑐᖃᑕᐅᓪᓗᑎᒃ ᓄᒃᑕᕐᓂᕆᓚᐅᖅᑕᖓᓐᓂᒃ, 
ᓇᓗᓇᐃᖅᑕᐅᓚᐅᖅᓯᒪᙱᖦᖢᑎᒃ ᐃᓄᒡᓱᐃᑦ ᓄᓇᖃᕐᕕᕕᓂᖏᑦ, ᐅᓂᒃᑲᐅᓯᐅᓯᒪᙱᑦᑎᐊᖅᑐᑦ 
ᓇᓗᓇᐃᔭᖅᓯᒪᓪᓗᑎᒃ. ᐊᒻᒪᑦᑕᐅᖅ, ᐃᓚᖏᑦ ᓅᖃᑕᐅᓚᐅᖅᓯᒪᔪᑦ ᐊᔾᔨᓕᐅᕆᕙᓚᐅᖅᓯᒪᕗᑦ, ᖃᔅᓯᑲᓪᓚᑦ 
ᐊᓚᒃᑲᖅᑕᐅᓯᒪᙱᖦᖢᑎᒃ, ᖃᐅᒻᒪᖅᑭᓯᒪᓗᐊᖅᑐᑦ ᓄᓇᖃᕐᕕᕕᓂᖏᑦᑕ ᖃᓄᐃᓕᖓᓂᖏᑦ 
ᐱᓕᕆᔾᔪᓯᕕᓃᓪᓗ ᐱᓕᕆᐊᖑᕙᓚᐅᖅᓯᒪᔪᑦ ᐃᓄᒡᓱᐃᑦ ᓄᓇᖓᓐᓂᒃ. ᑲᑉᓛᓐ ᐊᒻᒪ ᓚᒧᐊᓐ ᑖᒃᑯᓂᖓ 
ᖃᐅᔨᓴᖅᓯᒪᓕᖅᑑᒃ. ᖃᐅᔨᒪᑦᑎᐊᙱᓐᓇᑦᑎᒍᑦ ᐃᓅᓯᕆᓚᐅᖅᓯᒪᔭᖏᑦ ᐃᓚᐅᑎᑕᐅᖅᑰᔨᙱᑦᑎᐊᒻᒪᕆᒃᑐᑦ 
ᐃᓄᒡᓱᐃᑦ ᖃᑕᙳᑎᒌᑦ (ᐊᒥᓱᑦ ᐊᐅᓚᑕᐅᕙᓚᐅᖅᓯᒪᓪᓗᑎᒃ ᐊᕐᓇᓄᑦ ᐅᐃᖏᑦ ᑕᖅᑭᒐᓵᓗᖕᓂᒃ ᐱᐅᕆᒥ 
ᐃᓚᐅᕙᒃᑎᓪᓗᒋᑦ) ᖃᓄᕐᓗ ᓱᖏᐅᓴᓚᐅᖅᓯᒪᖕᒪᖔᑕ ᐃᓅᓯᕐᒥᓂ ᑕᒫᓂ ᓄᓇᖃᓕᓵᖅᑎᓪᓗᒋᑦ. ᒫᓐᓇᒧᑦ 
ᑎᑭᖦᖢᒍ, ᑭᓯᒥ ᐃᑦᑕᕐᓂᓴᓕᕆᓂᒃᑯᑦ ᖃᐅᔨᓴᕐᓂᕐᒥᒃ ᑐᑭᓯᓇᖅᓯᔪᓐᓇᕐᒪᑕ ᑕᒪᒃᑯᓂᖓ ᖃᓄᖅ 
ᓱᖏᐅᑎᓚᐅᖅᓯᒪᖕᒪᖔᑕ ᓄᓇᒧᑦ ᐱᓕᕆᔾᔪᓯᕆᕙᓚᐅᖅᓯᒪᔭᖏᓪᓗ ᑖᒃᑯᓄᖓ ᖃᓪᓗᓈᓄᑦ. ᓲᕐᓗ ᐃᒫᒃ, 
ᖃᐅᔨᒪᙱᓐᓇᑦᑕ ᖃᓄᖅ ᑖᒃᑯᐊ ᐃᓄᒡᓱᐃᑦ ᖃᑕᙳᑎᒌᑦ ᓴᓇᕙᓚᐅᖅᓯᒪᖕᒪᖔᑕ ᐊᐃᓯᒪᕝᕕᖏᓐᓂᒃ, 
ᓴᓇᐅᒐᐅᓚᐅᖅᓯᒪᔪᑦ ᐅᒥᐊᕐᔪᐊᒃᑯᑦ ᐴᕆᔭᐅᕙᓚᐅᖅᓯᒪᔪᓂᒃ ᐊᐳᒻᒥᓪᓗ ᐅᔭᖅᑲᓂᒃ ᓴᓇᓯᒪᔪᓂᒃ 
ᖃᕐᒪᐅᙱᖔᖅᑐᓂᒃ ᐊᒻᒪ ᖃᕐᒪᐅᙱᖔᖅᑐᓂᒃ ᐊᑯᑭᑦᑐᓃᖦᖢᑎᒃ ᖃᕐᒪᕆᕙᒃᑕᖏᑕ ᐊᔾᔨᒋᙱᖦᖢᓂᒋᑦ. 
ᑎᑎᕋᖅᑕᐅᓯᒪᔪᑦ ᐊᖑᓇᓱᖕᓂᐅᕙᓚᐅᖅᑐᑦ ᐸᐸᑕᐅᓂᑯᑦ ᒥᐊᓕᒐᕐᒥᐅᓄᑦ ᑲᓇᑕᒥᐅᓄᓪᓗ ᐊᖑᑎᓄᑦ 
ᓇᕈᓇᒃᑎᓪᓗᒋᑦ ᐃᓱᒻᒥᕈᑎᒋᓚᐅᖅᐸᕗᑦ ᑭᓱᓂᒃ ᐃᓄᒡᓱᐃᑦ ᖃᑕᙳᑎᒌᑦ ᓂᕆᕙᓚᐅᖅᓯᒪᖕᒪᖔᑕ, ᖃᓄᕐᓗ 
ᓂᕿᑖᖅᐸᓚᐅᕐᒪᖔᑕ, ᑭᓯᐊᓂᓕ ᓂᖀᑦ ᑕᕆᐅᑉ ᐊᑭᐊᓂᖔᕈᔾᔭᐅᔪᑦ ᓂᕿᓪᓚᑦᑖᓪᓗ ᓂᕆᔭᐅᕙᓚᐅᖅᓯᒪᔪᑦ 

licensing2
Reviewed



 

 

ᓇᓗᓇᖅᐳᖅ. ᖃᐅᔨᒪᔭᐅᙱᒻᒥᖕᒪᑕᑦᑕᐅᖅ ᓇᐅᒃᑯᑦ ᖃᓄᕐᓗ ᐃᓄᒡᓱᐃᑦ ᐃᓄᖏ 
ᐃᓚᓕᐅᔾᔨᕙᓚᐅᖅᓯᒪᖕᒪᖔᑕ ᐊᑑᑎᓕᖕᓂᒃ ᖃᓪᓗᓈᓂᒃ-ᓴᓇᐅᒐᑦ ᐱᖁᑎᓂᒃ ᐃᓅᓯᖏᓐᓄᑦ.  
 
ᐱᓕᕆᐊᒥ ᑐᕌᒐᕆᔭᐅᔪᑦ  
ᑐᕌᒐᓪᓗᐊᑕᕗᑦ ᑎᑎᖅᑲᙳᖅᑎᑦᑎᔪᒪᓪᓗᑕ ᐃᓄᒡᓱᐃᑦ ᓄᓇᖃᕐᕕᒋᕙᓚᐅᖅᓯᒪᔭᖏᓐᓂᒃ 
ᓇᓗᓇᐃᔭᖅᓯᒪᑦᑎᐊᕐᓗᑎᒃ, ᓄᓇᙳᐊᓕᐅᕐᓂᖅᑎᒍᑦ ᐊᔾᔨᙳᐊᑎᒍᓪᓗ ᐊᒻᒪᓗ ᐱᑦᑎᐊᓕᓂᒃᑯᑦ 
ᐸᒃᑳᕐᔪᑐᐃᓐᓇᕆᐊᖃᖅᖢᑕ. ᐃᒪᐃᓕᐅᕐᓂᐊᖅᐳᒍᑦ (1) ᑐᑭᓯᒋᐊᒐᒃᓴᓂᒃ ᑲᑎᖅᓱᐃᓗᑕ 
ᖃᐅᔨᔾᔪᑎᒋᔪᓐᓇᕐᓂᐊᖅᑕᑦᑎᓐᓂ ᐃᓅᓯᕆᕙᓚᐅᓯᒪᔪᖏᓐᓂᒃ ᐃᓄᒡᓱᐃᑦ ᖃᑕᙳᑎᒌᑦ ᑕᐅᕙᓂ 
ᓄᓇᖃᓚᐅᑲᓚᐅᖅᓯᒪᔪᑦ ᐊᒻᒪ (2) ᖃᐅᔨᓴᕐᓗᒋᑦ ᖃᓄᐃᓕᖓᓂᖓ ᐃᓂᒋᔭᐅᕙᓚᐅᖅᓯᒪᔪᑦ ᖃᐅᔨᒪᓕᕈᒪᒧᑦ 
ᖃᐅᔨᓴᖅᑕᐅᔭᕆᐊᖃᒃᑲᓐᓂᓛᕐᒪᖔᑦ ᖃᐅᔨᓇᓱᒡᓗᖓ.   
 
ᐃᑲᔫᑎᑦ 
ᑖᓐᓇ ᐱᓕᕆᐊᒃᓵᕐᔪᒃ, ᐊᒃᑐᐃᓂᖄᕐᔪᒃᑐᖅ ᐱᓕᕆᐊᖅ ᐃᑲᔫᑎᒋᓂᐊᖅᐸᕗᑦ ᖃᐅᔨᔾᔪᑎᒋᓗᑎᒍᑦ 
ᑎᑎᖅᑲᙳᖅᑎᑕᐅᓯᒪᑦᑎᐊᙱᑦᑐᑦ ᐱᓕᕆᐊᖑᖃᑦᑕᓚᐅᖅᓯᒪᔪᑦ ᐃᓄᒡᓱᐃᑦ ᐃᓄᖏᓐᓄᑦ 
ᐃᓅᔭᕆᐊᖃᓕᓚᐅᖅᓯᒪᔪᓄᑦ ᑕᖅᑭᒐᓴᕐᓄᑦ ᐃᓱᒫᓗᖕᓇᒻᒪᕆᒃᑐᐊᓗᖕᒥᒃ ᓱᖏᐅᙵᙱᑦᑎᐊᖅᑕᖓᓐᓂᒡᓗ 
ᐅᖓᓯᒻᒪᕆᒃᑐᐊᓗᖕᒥᒃ, ᐃᓄᖃᔮᙱᑦᑐᒥᒃ ᓄᓇᒥ. ᖃᐅᔨᓴᕈᑎᒋᔪᓐᓇᕐᓂᐊᕐᒥᒐᑦᑎᒍᑦ ᖃᓄᐃᓕᖓᓂᖓᓂᒃ 
ᓄᓇᖃᕐᕕᐅᓚᐅᑲᓚᐅᖅᓯᒪᔫᑉ ᐃᓂᖓᓂᒃ, ᐱᔪᓐᓇᑐᐃᓐᓇᕆᐊᖃᕐᓂᖏᓪᓗ ᖃᐅᔨᓴᓗᐊᒃᑲᓐᓂᕈᓐᓇᕐᓗᑎᒃ. 
ᓇᐅᒃᑯᒃᑭᐊᖅ ᐃᓄᒡᓱᐃᑦ ᐱᓕᕆᖃᑦᑕᖅᓯᒪᓂᑯᖏᑦ ᐊᔾᔨᐸᓗᒋᖃᑦᑕᓚᐅᖅᓯᒪᖕᒪᒋᑦ ᑕᐃᒃᑯᓇᙵ ᑲᓇᑕᒥᐅᓂᒃ 
ᐃᓗᖕᓂᒃ ᖃᐅᔨᓚᐅᖅᓯᒪᔪᓂᒃ ᓅᑕᐅᓂᕐᒥᒃ, ᓂᕆᐅᒃᐳᒍᓪᓕ ᑕᒪᓐᓇ ᖃᐅᔨᒪᔭᐅᑦᑎᐊᙱᑦᑐᖅ 
ᐱᓕᕆᐊᖑᓚᐅᖅᓯᒪᔪᖅ ᑕᐅᕙᓂ ᐱᓕᕆᔪᒥᓇᕐᓂᐊᕋᓱᒋᓪᓗᑎᒍᑦ.  
 
ᐱᓕᕆᔾᔪᓰᑦ 
ᓯᓚᒥ ᐱᓕᕆᓛᖅᐳᒍᑦ ᒪᕐᕉᒃ ᐱᓇᓱᐊᕈᓰᒃ ᐅᖓᑖᓄᑦ ᔪᓚᐃ ᐊᒃᐸᖅᐸᑦ ᐅᕝᕙᓘᓐᓃᑦ ᐋᒡᒌᓯ 
ᐱᒋᐊᓕᓵᖅᑎᓪᓗᒍ, 2011-ᒥ. ᑲᑉᓛᓐ ᐊᒻᒪ ᓚᒧᐊᓐ, ᐊᑕᐅᓯᕐᒥᒃ ᐃᓕᓐᐊᓂᖅᑎᒥᒃ ᐃᓚᖃᕐᓗᑎᒃ ᐊᒻᒪ 
ᓄᓇᓕᖕᒥᐅᑕᒥᒃ ᑕᖕᒫᓛᖅᑐᑦ Sheridan ᓄᕗᐊᓂ. ᓯᕗᓪᓕᖅᐸᐅᑎᓗᑎᒍᑦ ᐱᓕᕆᐊᕆᓂᐊᖅᑕᕗᑦ 
ᓇᓂᓇᓱᒡᓗᑎᒍᑦ ᓄᓇᙳᐊᓕᐅᕐᓗᑎᒍᓪᓗ ᓇᓗᓇᐃᑦᑎᐊᕐᓗᒋᒃ ᒪᕐᕉᖕᓄᑦ ᐅᑭᐅᕐᓄᑦ ᐅᑮᓕᕝᕕᕕᓃᑦ. 
ᖃᖓᑦᑎᐊᓕᓴᐃᑦ ᐃᑦᑕᕐᓂᓴᖅᓯᐊᕆᔭᐅᔪᕕᓃᑦ ᑕᐅᕙᓂ ᑲᓇᑕᒥ ᒥᕐᙳᐃᖅᓯᕕᓕᕆᔨᒃᑯᑦ 
ᐃᑦᑕᕐᓂᓴᓕᕆᔨᖏᓐᓂᒃ 1970-ᖏᓐᓃᑎᓪᓗᒍ ᐊᒻᒪ 1980-ᖏᓐᓂ ᐱᒋᐊᓕᓵᖅᓯᒪᑎᓪᓗᒍ ᓇᓗᓇᕈᓐᓃᓚᐅᕐᒪᑦ 
ᐃᑦᑕᕐᓂᓴᐅᓃᑦ ᑖᑦᑯᓇᓂ ᓄᓇᓂᒃ ᑕᑯᒃᓴᐅᖕᒪᑕ ᓄᓇᐅᑉ ᖄᖓᓂ, ᑭᓯᐊᓂᓕ ᐱᕕᖃᓕᓚᐅᙱᒻᒪᑕ 
ᓄᓇᙳᐊᓕᐅᕆᐊᒃᓴᖅ ᓇᓂᔭᐅᔪᑦ ᐃᓂᖏᓐᓂᒃ.   
ᐅᖃᐅᓯᐅᓚᐅᕐᒥᖕᒪᑕ ᓇᓗᓇᕈᓐᓃᓚᐅᕐᓂᖓᓂᒃ ᑎᒡᓕᒐᖅᑕᐅᖃᑦᑕᖅᑐᓂᒃ/ᑕᑯᕚᖅᑖᖑᓇᓱᒃᖢᑎᒃ 
ᑲᑎᖅᓱᖅᑕᐅᔪᑦ. ᑕᐃᒪᙵᓂᓪᓕ, ᐃᑦᑕᕐᓂᓴᓕᕆᔨᓪᓚᑦᑖᒥᒃ ᐅᐸᒃᑕᐅᓚᐅᖅᓯᒪᔪᓐᓃᖅᑐᖅ ᐃᑦᑕᕐᓂᓴᖃᕐᕕᒃ,  
ᖃᓄᐃᓕᖓᓕᕋᓗᐊᕐᓂᖏᓐᓂᒃ ᖃᐅᔨᒪᔭᐅᙱᑦᑎᐊᓕᖅᐳᑦ ᒫᓐᓇᒧᑦ ᑎᑭᖦᖢᒍ. ᐃᓚᒋᔭᐅᓪᓗᓂ 
ᓄᓇᙳᐊᓕᐅᕐᓂᕐᒧᑦ ᑖᒃᑯᐊᒃ ᒪᕐᕉᒃ ᑕᖕᒫᖅᓯᐅᓯᒪᕝᕖᒃ, ᖃᐅᔨᓴᓛᖅᑕᕗᑦ ᖃᐅᔨᓴᕐᔪᐊᕐᓗᑎᒍᓪᓗ 
ᐊᔪᙱᓐᓂᓕᒫᑦᑎᓐᓂᒃ ᐱᓱᔪᖕᓂᒃᑯᑦ, ᑎᑎᖅᑲᙳᖅᑎᓛᕋᑦᑎᒍᑦ ᖃᓄᐃᓕᖓᓂᖏᑦ ᖃᐅᔨᒪᔭᐅᔪᑦ 
ᐃᑦᑕᕐᓂᓴᖃᕐᕖᑦ, ᓲᕐᓗ ᐱᓕᕆᐊᖑᖃᑦᑕᖅᓯᒪᔪᑦ ᖃᐅᔨᒪᔭᐅᔪᑦ ᔪᐊᔾᔨ Nares'-ᑯᑦ Alert-ᒧᑦ ᓇᕈᓇᒃᑎᓪᓗᒋᑦ  
1875-76-ᒥ, ᓇᓗᓇᐃᖅᑕᐅᔪᒪᓪᓗᑎᓪᓗ ᖃᖓᑦᑎᐊᓕᓴᐃᑦ ᑎᑎᖅᑲᙳᖅᑎᑕᐅᓐᓂᙱᑦᑐᑦ 
ᓄᓇᖃᕐᕕᐅᕙᒃᑐᕕᓃᑦ ᓄᓇᑐᕐᓕᕕᓃᓪᓗ ᑎᑎᕋᐅᓯᐅᕙᙱᓱᖓᖅᑎᓪᓗᒋᑦ ᐱᓕᕆᕝᕕᐅᕙᓚᐅᖅᓯᒪᔪᑦ. ᐃᓃᑦ 
ᓄᓇᙳᐊᓕᐅᖅᑕᐅᓛᖅᑐᑦ ᐊᑐᕐᓗᑎᒃ ᓄᓇᙳᐊᓕᐅᕈᑎᓂᒃ. ᐃᑦᑕᕐᓂᓴᐅᖅᑰᔨᔪᑦ ᐅᓂᒃᑲᐅᓯᐅᖃᑦᑕᓛᖅᑐᑦ, 
ᐃᔾᔪᐊᖅᑕᐅᒋᐊᕐᓗᑎᒃ ᑎᑎᕋᐅᔭᖅᑕᐅᓗᑎᒃ, ᐊᒻᒪ ᐊᔾᔨᓕᐅᖅᑕᐅᕙᒡᓗᑎᑦ. ᓄᓇᐅᑉ ᖄᖓᓃᑦᑐᑦ ᓇᓂᔭᐅᔪᑦ 
ᐅᓂᒃᑲᐅᓯᐅᖃᑦᑕᓛᖅᑐᑦ ᐊᔾᔨᓕᐅᖅᑕᐅᕙᒡᓗᑎᓪᓗ ᐃᓂᖏᓐᓃᓪᓗᑎᒃ. ᓇᓂᓯᕝᕕᐅᔪᓪᓗ ᓇᓂᔭᐅᔪᓪᓗ 
ᐃᓂᖏᑦ ᑎᑎᕋᖅᑕᐅᖃᑦᑕᓛᖅᑐᑦ ᐊᑐᕐᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᒻᒪᕇᒃᑯᒻᒥᒃ. ᐊᔪᕐᓇᙱᓈᖅᓯᒍᑦᑕ, 
ᐊᒡᒐᓛᕆᕗᒍᑦ ᒪᕐᕉᖕᓂᓪᓗᑭᐊᖅ ᐱᖓᓱᓂᒡᓗᑭᐊᖅ 1x1 ᒦᑕᓂ ᐊᖏᑎᒋᔪᓂᒃ ᖃᐅᔨᓴᕐᓗᑕ, ᖃᐅᔨᒪᓕᕈᒪᒧᑦ 
ᓄᓇᐅᑉ ᖄᖓᓃᑦᑐᓂᒃ ᓱᕈᔾᔭᐃᖅᓯᓗᑕ ᐊᒻᒪ ᐊᖏᓂᖅᓴᐅᑐᐃᓐᓇᕆᐊᓕᖕᓄᑦ ᐱᓕᕆᐊᒃᓴᓄᑦ ᓯᕗᓂᒃᓴᑦᑎᓐᓂ. 
ᐊᒡᒐᒋᐊᓖᑦ (ᐊᒡᒐᒋᐊᓕᒃᑕᖃᕐᓂᖅᐸᑦ) ᐱᓕᕆᐊᖑᓇᔭᖅᐳᑦ ᖃᓗᕋᐅᑎᕋᓛᓄᑦ ᐊᒻᒪ ᐃᔾᔪᕐᒧᑦ, 
ᓇᓂᓯᔪᖃᖅᐸᓪᓗ ᕿᓂᕐᕕᒋᔭᑦᑕ ᓯᒡᔭᖓᒍᑦ, ᖃᐅᔨᓴᖅᑕᐅᓛᖅᐳᖅ 1/8"-ᒥᒃ ᒥᑭᓐᓂᓕᖕᓄᑦ ᐳᑐᓛᓄᑦ. 
ᖃᐅᔨᓴᕐᕖᑦ ᖃᐅᔨᓴᕐᕕᐅᕌᓂᒃᐸᑕ ᐃᓂᖏᓐᓄᑦ ᑭᓱᑐᐃᓐᓇᐃᑦ ᐅᑎᖅᑎᐅᕋᖅᑕᐅᓛᖅᑐᑦ ᐊᒡᒐᓚᐅᖅᑕᕗᑦ 



 

 

ᓴᐅᒃᑲᓐᓂᕐᓗᑎᒍᑦ ᐱᕈᖅᑐᕕᓂᐅᓚᐅᖅᑐᓪᓗ ᐊᓯᖏᓐᓂᒃ ᐱᕈᖅᑐᓂᒃ ᐃᓪᓕᕆᖔᕐᓗᒋᑦ (ᐱᑕᖃᕐᓂᖅᐸᑦ). 
ᖃᖓᑦᑎᐊᓕᓴᖅ ᖃᐅᔨᔭᐅᓯᒪᓕᕐᒥᔪᖅ ᐊᔾᔨᐸᓗᖏᓐᓂᒃ ᐃᑦᑕᕐᓂᓴᓕᕆᓂᑯᓂᒃ ᐃᓱᒪᓕᐅᕆᓯᒪᓕᖅᑐᑦ 
ᐊᒡᒐᒃᑕᐅᔪᑦ ᐃᓗᑐᓂᖏᑦ 10 ᓴᓐᑕᒦᑕ ᐅᖓᑖᓄᑦ ᐊᒡᒐᒋᐊᖃᙱᓐᓂᑦᑎᓐᓂ. ᓇᓂᔭᐅᔪᑦ ᑲᑎᖅᓱᖅᑕᐅᔪᓗᒃᑖᑦ 
ᐱᐅᕆ-ᒪᒃᒥᓚᓐ ᐅᑭᐅᖅᑕᖅᑐᒥ ᑕᑯᔭᒐᖃᕐᕕᖕᒥ, Bowdoin ᓯᓚᑦᑐᖅᓴᕐᕕᒡᔪᐊᖅ, ᐊᑐᖅᑐᐊᖅᑕᐅᓪᓗᓂ, 
ᐸᒡᕕᓵᖅᑕᐅᑦᑕᐃᓕᓂᕐᒧᑦ ᖃᐅᔨᓴᕐᓂᕐᒧᓪᓗ ᑲᓇᑕᒧᑦ ᐅᑎᖅᑎᑕᐅᓚᐅᙱᓐᓂᖏᓐᓂᒃ ᐱᒌᓐᓇᐳᔭᓕᕐᓗᒋᑦ.  
 
ᑮᓇᐅᔭᖃᖅᑎᑕᐅᓂᖅ 
ᑐᒃᓯᕋᐅᒻᒥᒃ ᑮᓇᐅᔭᕐᓅᖓᔪᓂᒃ ᑐᓐᓂᖅᑯᑕᐅᓯᒪᔪᖃᖅᓯᒪᓕᖅᑐᖅ ᑲᓇᑕᒥ ᖃᐅᔨᓴᖅᑐᓕᕆᔨᒃᑯᑦ (NSF) 
ᑎᑎᕋᕐᕕᖓᓐᓄᑦ ᐅᑭᐅᖅᑕᖅᑐᒥ ᐱᓕᕆᐊᓄᑦ. ᑲᑎᖦᖢᒍ ᑮᓇᐅᔭᖅ ᑐᒃᓯᕋᖅᑕᐅᔪᖅ ᒥᐊᓕᒐᐃᑦ 
ᑮᓇᐅᔭᖏᑎᒍᑦ US$76,417. ᑐᒃᓯᕋᐅᑦ ᐱᓕᕆᔾᔪᑎᑦᑎᓐᓄᑦ ᐃᑲᔪᖅᑕᐅᔪᒪᔾᔪᑏᑦ (ᐊᑭᓕᖅᑕᐅᓇᔭᖅᑐᖅ 
ᑲᓇᑕᒥ ᖃᐅᔨᓴᖅᑐᓕᕆᔨᒃᑯᑦ ᑮᓇᐅᔭᖁᑎᖏᑦ ᐱᓕᕆᐊᖑᓕᖅᐸᑕ) ᑐᓐᓂᖅᑯᑕᐅᓯᒪᓕᖅᑐᖅ ᐅᑭᐅᖅᑕᖅᑐᒥ 
ᖃᐅᔨᓴᕈᑕᐅᓪᓗᓂ ᐱᓕᕆᐊᕐᒧᑦ. ᐱᖁᑏᑦ ᐸᐸᑕᐅᑦᑎᐊᖅᑐᑦ ᑮᓇᐅᔭᖃᖅᑎᑕᐅᓂᐊᖅᐳᑦ ᐱᐅᕆ-ᒪᒃᒥᓚᓐ 
ᐅᑭᐅᖅᑕᖅᑐᖅ ᑕᑯᔭᒐᖃᕐᕕᖓᓂ ᐊᑐᕐᓗᑎᒃ ᑮᓇᐅᔭᖁᑎᒋᔭᐅᕙᒌᖅᑐᓂᒃ ᑲᐃᓐ ᓛᔾ ᐱᓕᕆᕝᕕᖓᓐᓂᒃ, Inc. 


